भारत सरकार

गृह मंत्रालय
राज्य सभा
अतारांकित प्रश्न संख्या 1014
दिनांक 29.07.2015/ 07 श्रावण, 1937 (शक) को उत्तर के लिए
बच्चों के प्रति बढ़ते अपराधों की प्रवृत्ति
1014.   श्री डी. राजाः
क्या गृह मंत्री यह बताने की कृपा करेंगे कि :
(क) क्या यह सच है कि नेशनल क्राइम रिकार्डस ब्यूरो (एनसीआरबी) के आंकड़ों और प्रोटेक्शन ऑफ चिल्ड्रन अगेन्स्ट सेक्सुअल ओफेन्सेस एक्ट (पोस्को) के अंतर्गत दर्ज मामलों के अनुसार बच्चों के प्रति अपराधों की प्रवृत्ति बढ़ती जा रही है; और 

(ख) यदि हां, तो तत्संबंधी ब्यौरा क्या है और इस खतरे को रोकने के लिए क्या प्रभावी उपाय किए गए हैं?
उत्तर
गृह मंत्रालय में राज्य मंत्री (श्री हरिभाई परथीभाई चौधरी)
(क) और (ख)ː
  राष्ट्रीय अपराध रिकार्ड ब्यूरो (एनसीआरबी) द्वारा प्रदान की गई जानकारी के अनुसार, वर्ष 2014 के बाद से यौन अपराधों से बालकों का संरक्षण अधिनियम के अंतर्गत कुल 8904 मामले दर्ज किए गए थे। वर्ष 2012, 2013 और 2014 के दौरान बच्चों के विरुद्ध किए गए अपराध के अंतर्गत क्रमशः 38172, 58224 और 89594 मामले दर्ज किए गए जोकि इसमें बढ़ती हुई प्रवृत्ति को दर्शाता है।

भारत के संविधान की सातवीं अनुसूची के अनुसार ‘पुलिस’ और ‘लोक व्यवस्था’ राज्य के विषय हैं और इस प्रकार, अपराध की रोकथाम, उसका पता लगाने, मामला दर्ज करने, उसकी जांच करने और अभियोजन चलाने की मुख्य जिम्मेवारी राज्य सरकारों/संघ राज्य क्षेत्र प्रशासनों की है। तथापि, गृह मंत्रालय योजनाओं एवं परामर्शी पत्रों के माध्यम से राज्यों/संघ राज्य क्षेत्रों के प्रयासों को संपूरित करता है।

गृह मंत्रालय ने बच्चों के विरुद्ध अपराध पर दिनांक 14 जुलाई, 2010 को एक परामर्शी पत्र जारी किया है। यह परामर्शी पत्र http://mha.nic.in/sites/upload_files/pdf/AdvCrime-children-280710.pdf पर उपलब्ध है।

